
AKASHVANI AIZAWL 

REGIONAL  NEWS BULLETIN 

HEADLINES (MORNING) 

 

1.  Mizote Film Industry lama hmasawnna tur leh bung thar kaina tur Mizoram Tribal Film 

Festival 2026 ni 3 awh chu vawiin hian tan a ni dawn. 

 

 

2.   P&E Minister Pu F. Rodingliana chu North Eastern Regional Power Committee (NERPC) 

Chairman atan ruat a ni. 

 

 

3.  Prime Minister Narendra Modia chuan khawvelin harsatna a tawh karah 

India chu eibar zawnna economy lian zingah thang chak ber a ni 

chhunzawm zel a ti  

 

 

4.    Defence Minister Rajnath Singha chuan tunlai khawvel indona dan chu a 

inthlak danglam nasat tawh avangin insiamthatna leh inthlakdanglam thiam 

a pawimawh thu a sawi.  

 

 

 

<><><> 

 

MIZORAM TRIBAL FILM FESTIVAL 2026  

 

Mizote Film Industry lama hmasawnna tur leh bung thar kaina tur Mizoram Tribal Film 

Festival 2026 ni 3 awh chu vawiin hian tan a ni dawn. 

 

Sawrkar laipuia Ministry of Tribal Affairs kaltlanga buatsaih Mizoram Tribal Film Festival 

ah hian Film Director hrang hrang thuchah ngaihthlak theih a ni dawn a, heng bakah hian 

hmarchhka biala Film tha tak tak leh Mizorama Film lar leh mipuite hlut hrang hrang a thlawnin 

chhuah a ni ang. 

 

Mizoram sawrkara Art and Culture Department hnuaia Working Committee din chuan 

Mizoram Tribal Film Festival hi Vanapa Hall, Lianchhiari Run-Mini Theatre leh TRI Complex, 

Kelsih ah ni 3 chhung neih turin ruahmanna a siam a, festival chhung hian Feature Film 15 leh 

Documentary 2 thlanchhuahte hi mipui tan a thlawnin en theih a ni dawn a, Art and Culture 

Department chuan he hunah hian Film lama tui mai te bakah Mizoram mipui te tan hlut a enpui 

turin a sawm a ni. 

 

VC of C. Lalhmunsangi, Akashvani News Aizawl 

 

Mizoramin kawng hrang hrangah hmasawnna a hmuh chhoh mekah Film Industry hi 

langsar pawl tak a ni a, Mizoram hmun mawi leh nuam tak chu zinmite mai bakah ramchhunga 

Film siamtute hmuhnawm tih a tling pha der tawh a, Tourism leh Cinema inthlunzawmna 

pawimawh takah hian kan rama khualzin pung zel karah Film lama hmasawnna a thleng chho mek 

zel a ni. Thawm reh tak kara thang mek Mizo Film Industry hi nakin lawkah kan hnam tana thil 

hlu vawngtu a la ni zel dawn a, a neitu Mizote vek hian ngaihhlut thar a pawimawh hle a ni. 

 

(Desk) 

 

<><><>  

YES 2026 - CM 

  

 Chief Minister Pu Lalduhoma’n Transform Mizoram Vision hnuaiah kum 2047-a India in 

ram hmasawn nih a tumna ah India GDP zaa pakhat thawhchhuah ve an tum tih a sawi. 

 

Nimina Mizoram Entrepreneurs' Chamber buatsaih 'Youth Entrepreneurs Summit (YES), 2026' 

Aizawla buatsaih a hmanpuina ah he thu hi a sawi a; Pu Lalduhoma chuan, kum 2047 thlirin 

kawng tinrengah hma la in Transform Mizoram Vision an duang a, kum 2047-ah Mizoramin India 

GDP  zaa 1 neih tir an tum thu a sawi a; he dinhmun thleng thei turin a bulthut atangin hma lak a ni 

tih sawiin kut hnathawktute tan thlai thar engemawzatah support price pek a ni a, animal insurance 

leh crop insurance kalpui niin sorkar chu dahkham ngai loin loan guarantor-ah a tang thei a ti a; 

thalai dinchhuah tumte tan sorkarin nasa taka hma a lak thu a sawi a ni. 

 

  

 Pu Lalduhoma chuan Mipuiten Mizoram thilsiamte an ngaihhlut thiam a tul hle tih sawiin 

hei hian thil siamtute a chawikang dawn a, sorkar pawhin The Mizoram Preferential Store 

Purchase Rule siamthain Mizo kut chhuakte hi a theih ang anga hman tangkai zel an tum thu a 

sawi a ni. 

 

(Corr : Johny)  

<><><> 

 

ICFAI STUDY TOUR 

 

ICFAI University Aizawl-a Social Work Department-a MSW leh BSW Third semester ve 

ve zirlaite chu an thiam thil tih pun nan Guwahati, Assam ah zinin hmun hrang hrang an tlawh. 

 

Study Tour hi MSW 3rd Semester leh BSW 3rd Semester te tana buatsaih niin October ni 

31 khan an kalchhuak a, November ni 8 thleng awh tur niin an zin chhung hian an zirlai tana 

pawimawh hmun hrang hrang an tlawh dawn a, an course work atana pawimawh an zir dawn 

bakah an zirlaiah pawimawh tak mithiamte leh mi hrang hrang an kawm dawn a ni. 

 

ICFAI Vice Chancellor Prof Ginlianlal Buhril chuan Study Tour chu zirlaite khaw hawi 

zauna ngawt ni lovin zirlaia hmasawnna kawng pawimawh tak a ni a ti a, zirlaiten an thiam thil an 

tih pun theihna tur leh mithiamte hnen atanga thu tha an hriat theih nana buatsaih ani tiin zirlaiten 

an hlawkpui ngei a beisei tih a sawi. 

 

 

ICFAI Study Tour ah hian zirlai 18 kalin Field Program hrang hrangah hun an hmang dawn 

a, an let hunah PowerPoint presentation hmangin an hnathawh dan chungchang an sawifiah dawn a 

ni. 

 

(Desk) 

<><><> 

 

P&E MINISTER 

 

P&E Minister Pu F. Rodingliana chu North Eastern Regional Power Committee (NERPC) 

Chairman atan ruat a ni. 

 

Sorkar laipui Ministry of Power chuan November ni 2 khan North Eastern Regional Power 

Committee (NERPC) Chairman atan P&E Minister, Pu F. Rodingliana ruat a nihna hi hriattirna a 

tichhuak a, Mizorama P&E Minister zinga he dinhmun chelh thei hmasa ber a ni.  

 

New Delhi a cham mek P&E Minister Pu F Rodingliana hi nimin khan India Prime 

Minister Narendra Modi in a hawn,  Ministry of New & Renewable Energy (MNRE) leh 

International Solar Alliance (ISA) tangkawpin a buatsaih 'Bharat Renewable Energy Summit & 

Expo 2026' ah a tel a. He Expo leh Summit hi Bharat Mandapam, New Delhi-ah neih a ni.  He 

hunah hian Union MNRE Minister kaihhruaina hnuaiah State Chief Minister te leh Energy 

Minister te puala Round Table Plenary Session buatsaihah Pu F Rodingliana hi tel nghalin 

Mizoram power sector tihchangtlunna tur mamawh hrang hrangte a thlen bawk. 

State Chief Minister-te leh Power Minister te intawhkhawmnaah hian Pu F Rodingliana 

chuan renewable energy sector ah kawlphetha tam tak thar chhuak turin Mizoramin theihna a ngah 

thu sawiin, hei hi haichhuak turin Renewable Energy Ministry puihna mamawh a nih dan te a 

tarlang a. MNRE Ministry-in kumin 2026 kum tira Scheme thar 'Small Hydro Power Development 

Scheme' a tihchhuah thar hmanga puih dan dap turin a ngen a. P&E MInister hian PM Suryaghar: 

Rooftop Solar scheme kalpui kawngah Mizoram chu a titha pawl a nih thu tarlangin, central 

subsidy bakah State subsidy pe tel State tlemte zinga mi a nih thu Union Minister chu hrilhin, solar 

hmanga kawlphetha tharchhuah te tipung tura Mizoram Sorkarin hma a lakna te kalkhawmte 

hnenah a hrilh a ni. 

 

(DIPR) 

 

<><><> 

SPORT MINISTER 

 

Sport Minister Pu Lalnghinglova Hmar chuan Mizo infiamnaah hmasawnna thar hmuh tur 

a awm chu lawmawm atih thu sawiin infiamna leh kutthemthiamna chu hmasawn zawka a awm 

theih nan kalkawp tir tuma hmalak ani a ti. 

 

Nimina a pisa-a Mizoram State Sports Council-in PMKVY-STT hnuaia Sports Nutritionist 

leh Strength & Conditioning Coach training a buatsaiha training chhuakte hnena certificate a 

hlanna ah he thu hi a sawi a, Pu Lalnghinglova Hmar chuan 'Integrating sports as skill' tih thupuiah 

infiamna leh kut themthiamna chu hmasawn zawnga kalkawp tir theih nan an ngaihtuah a ti a, 

Mizoram infiamna in hmasawnna hmel a hmu chu lawmawm atih thu sawiin Empowering 

Mizoram Sports hnuaiah danglamna an hmu chho mek zel tih a sawi. 

 

Minister chuan hmasawnna sang hmu turin danglam ngam a pawimawh a ti a, thiamna tak 

tak bakah tumruhna leh taihmakna a pawimawh tih sawiin thalaiten theihtawp chhuah turin a 

sawm a ni. 

 

Sports Nutritionist leh Strength & Conditioning Coach training hi PMKVY hnuaia 

Mizoram State Sports Council in skill training a buatsaih hmasak ber a ni a, tun tumah hian Sports 

Nutritionist ah mi 9 an training chhuak a, Strength & Conditioning Coach-ah hian mi 12 an 

training chhuak a ni. 

 

(DIPR) 

 

<><><> 

BJP MIZORAM GEN SECY 

 

BJP Mizoram State General Secretary Pu Delson Notlia chuan eptu party ten inthlan 

pangaiah BJP an hnehloh avangin mipui hruaikawi nan Democracy tih bawrhban an tum tih a 

sawi. 

 

Akashvani News Aizawl nen an inkawmna ah he thu hi sawiin Pu Delson Notlia chuan 

Democracy ropuina leh hlutna chu Congress leh eptu party dang ten kawng hrang hrangin sawi 

hnawm an tum mek tih sawiin inthlannah ah BJP an hnehloh avangin ECI thlenga dikloa puhin 

mipui hruaikawi an tum a ti a, SIR thlenga dikloa puhin mipui an hruai kawi tiin democracy hlutna 

an tih bawrhban avangin Democracy humhim turin vawiin hian Aizawlah kawngzawh an huaihawt 

dawn tih a sawi. 

 

Pu Delson Notlia chuan kawngzawh chu Zarkawt atanga Vanapa Hall kawt tualzawl 

thlenga neih tura ruahman ani tiin Democracy venhimna kawngzawhah mipuite tel turin an sawm a 

ti a, Congress leh a sangawizawnpuite inthurualin Democracy ropuina an sawi hnawm mek 

duhlohna chu na takin BJP Mizoram chuan an lantir dawn tih a sawi bawk. 

 

Pu Delson Notlia chuan Mizo mipuite chu Congress thu belhchian dawllo thehdarh laka 

fimkhur turin an chah a, democracy leh danpuiin a siam institution te humhima, nghet taka ding 

turin an sawm nghal bawk a ni. 

 

 

(Desk) 

<><><> 

PENSION  

 

Accounts & Treasuries hnuaia Treasury Office te chuan Finance Department thuchhuak 

bawhzuina kal zelah nimin khan, a ni hnihna atan Pensioner/Family Pensioner Physical 

Verification an neih chhunzawm. 

 

Pensioner leh family pensioner te an hahdam zawk nan Assembly Annexe Conference Hall 

chhungah endikna hi neih a ni a. Ni hnih chhunga pension case endik zawh hi mi 2500 vel ni a 

thudawn a ni. 

 

Accounts & Treasuries hotute sawi danin Central Treasury Rules in a phut angin physical 

verification hi District Treasury Office ah inlanin kumtin November thla a neih tur a ni a. 

Amaherawhchu Mizoram ah chuan Mizoram Civil Pensioners Association te nen inremsiamin 

Sawrkar in Pension case dik lo endiknaa hma a lakna kal zelah Treasury Office a physical 

verification hi kumin bik atan neih tura ruahman a ni. 

 

(DIPR) 

 

<><><> 

 

AIR NEWS ON SOCIAL MEDIA 

 

Chanchinthar hi Akashvani Aizawl atanga puan a ni a. AIR News Aizawl Youtube 

Channel, All India Radio News Aizawl Facebook page leh newsonair.gov.in ah te chanchinthar hi 

ngaihthlak leh chhiar theih a dah a ni. 

 

Vawiin chawhnu dar 2 leh a chanve-ah Chanchinthar puan leh a ni ang. 

 

<><><> 

 

ASSEMBLY SPEAKER 

 

Assembly Speaker Pu Lalbiakzama’n Mizo thalaite infiamna lamah hma an sawn mek tih 

sawiin ram pum inelna leh khawvel huap thlenga lawmman hlawhchhuak turin Mizo infiammi ten 

theihna an nei a ti. 

 

Dawrpui Multi-purpose Hall, Aizawl-a ni thum chhung awh tur 30th AMKA State Level 

Karate Championship 2026-27 a hmanpuina ah he thu hi a sawi a, Mizoram Assembly Speaker 

chuan Karate infiamna chu Asian Games leh Commonwealth Games-ah lawmman la pha ngei tura 

theihtawp chhuah a pawimawh thu a sawi a. Lawmman dawn kher loh pawhin mahni inthununna 

leh zahawmna an hlawhchhuahte chu thil chlu tak a ni tawh tih hre turin a fuih a, Championship 

chu hlawhtling taka hmang turin duhsakna a hlan nghal a ni. 

 

(DIPR) 

 

<><><> 

 

PM  –PUNE METRO 

 

 Prime Minister Narendra Modia chuan khawvelin harsatna a tawh karah 

India chu eibar zawnna economy lian zingah thang chak ber a ni chhunzawm zel a  

ti .  Pu Modia chuan tunhmain retheihna umbo chu auhla ringawt a ni thin tih  

sawiin tunah chaun atakin retheihna chu an hneh a ti  bawk. Nimina Punde-a Metro 

project cheng vaibelchhe sing 2 sang 1 leh 800 chuang hman a hawnnaah he thu hi  

a sawi a.  PM Modia chaun ram changkanga India siam tuma hmalak mekah Pune 

chu a pawimawh hle tih sawiin metro network tihlen tur chuan khawpui  

hmasawnna kawngah nasa takin a pui dawn a ti  a.  Mipuite veivahna kawngah 

tunlai changkanna mil leh tha siam a ni dawn a ti  a.  Hei hian eibar dinhmun pawh 

a a ti  thang dawn a ni a ti  bawk. He hunah hian Maharastra Chief Minister  

Devendra Fadnavis,  Governor Jishnu Dev Varma leh Union Minister for Housing 

and Urban Affairs Manohar Lal te pawh an tel a ni.  

 

(Newsonair)   

<><><> 

 

DEFENCE MINISTER 

  

Defence Minister Rajnath Singha chuan tunlai khawvel indona dan chu a 

inthlak danglam nasat tawh avangin insiamthatna leh inthlakdanglam thiam a 

pawimawh thu a sawi.  Pu Singha chuan Delhi Defence Dialogue ah he thu hi  

sawiin indona chu khawmual,  tuipui leh boruakah chauh ni tawh loin van 

thengreng, cyberspace leh digital khawvelah a darh mek a ti  a.  India pawhin nasa 

taka hma asawn thu sawiin ralthuam a thawnchhuah zat pawh kum 2013-14 ah 

cheng vaibelchhe 686 anih laiin kum 2025-26 ah chuan cheng vaibelchhe sing 3 

sang 8 leh 424 hu a tling tawh a ti  bawk. 

 

Pu Singha hian nimin vek khan  Rajasthan-a Jaisalmer ah Moderniation of  

India Defence Forces chungchangah inrawnkhawmna a ho bawk a.  THusawiin 

sipaite chu tunlai chona thar hmachhawn turin an inpuahchah that a ngai tih a  

sawi a ni.  

 

(Newsonair)   

 

<><><> 


